
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
সনেট-সপ্তক





ষষ্ঠ।





আশা ছিল একদিন আমি হেসে হেসে,

বলিব মনের কথা তব কানে কানে,

তোমার দেহের শাদা চুম্বকের টানে

বসিব তোমার আমি অতি কাছে ঘেঁসে।



সে সব প্রাণের সাধ আজি গেছে ভেসে

কোন্ দূর গগনেতে, কেবা তাহা জানে।

গা ঢেলে বিরহে চলি অকূলের পানে,

—আশার ডিঙার মোর গেছে তলা ফেঁসে!



মন আজ বলে শুধু “কোথা প্রাণসই,

ফোটে যার বেয়ালাতে সঙ্গীতের খই?”



এ বুকে লেগেছে তার বেয়ালার ছড়ি,

তারি টানে অবিরল চোখে আসে জল।

ভালবেসে পরদেশে এই হল ফল,

—রহিল বুকেতে চেন—চলে গেল ঘড়ি!

		 এই পাতা শেষ সম্পাদিত হয়েছে ০৪:৩২টার সময়, ২১ জুন ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

